
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
২০
কবিতাবলী।



যমুনাতটে।

১

আহা কি সুন্দর নিশি, চন্দ্রমা উদয়,
 কৌমুদীরাশিতে যেন ধৌত ধরাতল

সমীরণ মৃদু মৃদু ফুলমধু বয়,
 কল কল করে ধীরে তরঙ্গিণী জল!

কুসুম, পল্লব, লতা নিশার তুষারে
 শীতল করিয়া প্রাণ শরীর জুড়ায়,

জোনাকির পাঁতি শোভে তরু শাখাপরে,

নিরবিলি ঝিঁ ঝিঁ ডাকে, জগত ঘুমায়;—

হেন নিশি একা আসি, যমুনার তটে বসি,
 হেরি শশী ভুলে ভুলে জলে ভাসি যায়।



২

কে আছে এ ভূমগুলে, যখন পরাণ
 জীবন-পিঞ্জরে কাঁদে যমের তাড়নে,

যখন পাগল মন ত্যজে এ শ্মশান
 ধায় শূন্যে দিবানিশি প্রাণ অন্বেষণে,

